
З А П И С Н И К 
од Сто деведесет и втората седница на Владата на Република Северна Македонија,  

одржана на 15 јули 2026 година 
 
 
 
 
 
 
 
 
 
 
 
 
 
 
 
 
 
 
 
 

Скопје, јули 2026 година 
 
 
 
 
 
 
 
 

З А П И С Н И К 
од Сто деведесет и втората седница на Владата на Република Северна Македонија, 

 одржана на 15 јули 2026 година 
 
Седницата на Владата на Република Северна Македонија што се одржа преку видео-
конференциска врска со употреба на интернет - комуникација започна во 18:05 часот. 
 



 
 
 
 

Со седницата претседаваше Љупчо Димовски, заменик на претседателот на Владата на 
Република Северна Македонија, задолжен за политички систем.  
 
На седницата учествуваа Александар Николоски, заменик на претседателот на Владата на 
Република Северна Македонија и министер за транспорт и членовите на Владата, м-р Владо 
Мисајловски, министер за одбрана, д-р Јетон Шасивари, министер за правда, Агон Ферати, 
министер за односи меѓу заедниците, м-р Бесар Дурмиши, министер за економија и труд, м-р 
Сања Божиновска, министер за енергетика, рударство и минерални суровини, д-р Борче 
Серафимовски, министер за земјоделство, шумарство и водостопанство, проф. д-р Весна 
Јаневска, министер за образование и наука, Ѓоко Велковски, министер за социјална политика, 
демографија и млади, Иван Стоилковиќ, министер за локална самоуправа, м-р Седат Сулејмани, 
министер за култура и туризам, Горан Минчев, министер за јавна администрација, Муамет Хоџа, 
министер за животна средина и просторно планирање, Борко Ристовски, министер за спорт и 
Ерџан Демир, министер без ресор, како и генералниот секретар на Владата на Република 
Северна Македонија, Игор Јанушев и заменикот на генералниот секретар на Владата на 
Република Северна Македонија, м-р Хасим Муртезани. 
 
На седницата учествуваа и Снежана Наџаковска и Наташа Стојановска, државни советници од 
Секретаријатот за законодавство. 
 
Покрај членовите на Владата на седницата учествуваа и м-р Зоран Димитровски, заменик на 
министерот за надворешни работи и надворешна трговија, д-р Викторија Трајков, заменик на 
министерот за европски прашања, проф. д-р Николче Јанкуловски, заменик на министерот за 
финансии и м-р Јовица Андовски, заменик на министерот за здравство. 
 
На седницата не учествуваа проф. д-р Христијан Мицкоски, претседател на Владата на Република 
Северна Македонија, д-р Беким Сали, прв заменик на претседателот на Владата на Република 
Северна Македонија и министер за европски прашања и членовите на Владата, Панче 
Тошковски, министер за внатрешни работи, д-р Тимчо Муцунски, министер за надворешни 
работи и надворешна трговија, м-р Гордана Димитриеска Кочоска, министер за финансии, м-р 
Сашо Клековски, министер за здравство и м-р Стефан Андоновски, министер за дигитална 
трансформација. 
 

* 
* * 

 
Врз основа на Предлогот на дневниот ред и предлозите што беа поднесени на седницата, 
Владата го утврди следниов 

 
ДНЕВЕН РЕД 

 
1. Информација за изменување на Решението за формирање на Комисија за евалуација на 
барањата за доделување на финансиска поддршка на инвестиции, со Предлог-решение 
 
2. Информација за поднесување на четврто Барање за ослободување на средства со сите 
пропратни документи за чекорите од Реформската агенда 2024-2027 и прилози 
 
3. Известување од извршител Зорица Симиќ од Скопје, доставено под И.бр.5692/2026 за Налог 
за извршување врз недвижен имот запишан во Имотен лист бр.8967, за КО Гази Баба, на КП 
бр.2265, викано место/улица „Железара“, Имотен лист бр.4959, за КО Гази Баба, на КП бр.2290, 
викано место/улица „Железара“ и Имотен лист бр.5286, за КО Гази Баба, на КП бр.2263, викано 
место/улица „бул. Александар Македонски бб“ 



 
 
 
 

 
4. Кадровски прашања 
 
5. Прашања и предлози 
 
6. Предлог на закон за пријавување и проверка на странски директни инвестиции (*) 
 

* 
*           * 

 
По одделните точки од Дневниот ред, Владата ги донесе следниве заклучоци: 
 

Точка 1 
 
Владата ја разгледа Информацијата за изменување на Решението за формирање на Комисија за 
евалуација на барањата за доделување на финансиска поддршка на инвестиции, со Предлог-
решение, ја усвои Информацијата и го донесе Решението за изменување на Решението за 
формирање на Комисија за евалуација на барањата за доделување на финансиска поддршка на 
инвестиции. 
 

Точка 2 
 
Владата ја разгледа Информацијата за поднесување на четврто Барање за ослободување на 
средства со сите пропратни документи за чекорите од Реформската агенда 2024-2027 и прилози 
и ја усвои со следните заклучоци: 
 
1. Се задолжува д-р Беким Сали, прв заменик на претседателот на Владата на Република Северна 
Македонија и министер за европски прашања и национален координатор за Инструментот за 
реформи и раст, веднаш да го достави до Европската комисија Барањето за ослободување на 
средства со сите пропратни документи. 
 
2. Се задолжува д-р Беким Сали, прв заменик на претседателот на Владата на Република Северна 
Македонија и министер за европски прашања и национален координатор за Инструментот за 
реформи и раст, да ја извести Европската комисија дека стапката за порамнување на 
претфинансирањето за четвртото Барање за ослободување на средства ќе биде во висина од 
14%. 

 
Точка 3 

 
Владата го разгледа Известувањето од извршител Зорица Симиќ од Скопје, доставено под 
И.бр.5692/2026 за Налог за извршување врз недвижен имот запишан во Имотен лист бр.8967, за 
КО Гази Баба, на КП бр.2265, викано место/улица „Железара“, Имотен лист бр.4959, за КО Гази 
Баба, на КП бр.2290, викано место/улица „Железара“ и Имотен лист бр.5286, за КО Гази Баба, на 
КП бр.2263, викано место/улица „бул. Александар Македонски бб“ и по Известувањето го усвои 
Мислењето на Акционерското друштво за изградба и стопанисување со станбен простор и со 
деловен простор од значење за Републиката-Скопје. 
 

Точка 4 
 
По однос на оваа точка немаше предлози. 
 

Точка 5 



 
 
 
 

 
Владата заклучи да се измени заклучокот бр.1 од Точка 2, Прашања и предлози, од Сто деведесет 
и првата седница на Владата на Република Северна Македонија, одржана на 14 јули 2026 година 
и да гласи: 
 
„1. Се задолжува Јавното претпријатие за државни патишта да побара позајмица од Операторот 
на електропреносниот систем на Република Северна Македонија, Акционерско друштво за 
пренос на електрична енергија и управување со електроенергетскиот систем, во државна 
сопственост (АД МЕПСО) Скопје, во износ од 6 милиони евра, а се задолжува Операторот на 
електропреносниот систем на Република Северна Македонија, Акционерско друштво за пренос 
на електрична енергија и управување со електроенергетскиот систем, во државна сопственост, 
(АД МЕПСО) Скопје, да одговори позитивно и да склучи договор за позајмица во најбрз можен 
рок, со каматна стапка од 6 % годишно.“. 
 

Точка 6 
 
Владата повторно го разгледа Предлогот на закон за пријавување и проверка на странски 
директни инвестиции (*) и го утврди со следните заклучоци: 
 
1. Предлагачот кореспондентните табели да ги усогласи со Секретаријатот за законодавство. 
 
2. Пречистениот текст на Предлогот на закон за пријавување и проверка на странски директни 
инвестиции (*), согласно член 144 од Деловникот на Собранието на Република Северна 
Македонија, да го достави до Собранието. 
  
За претставници на Владата на Република Северна Македонија во Собранието се определени д-
р Тимчо Муцунски, министер за надворешни работи и надворешна трговија и м-р Зоран 
Димитровски, заменик на министерот за надворешни работи и надворешна трговија, а за 
повереници д-р Јовица Палашевски, државен секретар во Министерството за надворешни 
работи и надворешна трговија, Крум Ефремов, директор во Министерството за надворешни 
работи и надворешна трговија и Весна Јовановска, помошник директор во Министерството за 
надворешни работи и надворешна трговија. 
 

* 
* * 

 
На седницата се водени стенографски белешки. 
 
Седницата заврши во 18:20 часот. 
 
 


